
Il-Pulizija 
(Sp Louise Calleja) 

vs 
Frankie (Francis) Cachia, iben 
Carmelo, imwieled Attard fis-7 

ta’ awissu, 1970 
 
 
 
Il-Qorti, 
Rat l-akkużi kontra l-imputat talli, f’dawn il-Gżejjer, 
partikolarment f’tas-Sliema,  
fil-15 ta’ marzu, 2003 u matul ix-xhur preċedenti, b’diversi 
atti magħmulin minnu, ukoll jekk fi żminijiet differenti u li 
jiksru l-istess dispozizzjoni tal-liġi, u li ġew magħmula 
b’rizoluzzjoni waħda – 
1. xjentement għex għal kollox jew in parti mill-qliegħ tal-
prostituzzjoni ta’ Chittra Pholsri, ta’ nazzjonalita’ 
Tajlandiza; 

2. talli bħala sid jew li għandu taħt idejh l-amministrazzjoni 
ta’ dar jew fond bl-isem ‘Thai Massage’, f’level 3, De 
Tigne’ Shopping Complex, Sliema xjentement ta  
b’kiri jew permetta l-użu ta’ dan il-post għal skop ta’ 
prostituzzjoni jew għal skopijiet oħra mmorali. 
 
Rat il-verbal tas-seduta tat-2 ta’ april, 2003 fejn l-imputat 
ammetta l-akkużi kollha miġjuba kontra tiegħu. 
 
Semgħet lill-avukat ta’ l-imputat u lill-prosekuzzjoni dwar 
il-piena. 
 
Għaldaqstant, issib lill-imputat ħati tal-akkużi miġjuba 
kontra tiegħu.  Rat l-artikoli 7 u 10 tal-Kapitolu 63 tal-
Liġijiet ta’ Malta u tikkundannah għal sena priġunerija iżda 
wara li rat l-artikolu 28A tal-Kodiċi Kriminali tordna li tali 
sentenza ma sseħħx ħlief jekk fi żmien erba’ snin mil-lum, 
l-imputat jikkometti reat ieħor li għalih hemm  
il-piena tal-priġunerija. 

